
Suppliment tal-Gazzetta tal-Gvern ta’ Malta, Nru. 19,395, 20 ta’ Marzu, 2015

Tagsima B

A.L. 109 tal-2015

ATT DWAR IL-PROVVISTI U S-SERVIZZI
(KAP. 117)

Regolamenti tal-2015 dwar 1-Istandards ghat-Tqeghid fis-Suq
tal-Frott u I-Hxejjex

BIS-SAHHA tas-setghat moghtija bl-artikolu 3 tal-Att dwar il-
Provvisti u s-Servizzi, il-Ministru ghall-Ekonomija, Investiment u
Intraprizi Zghar, wara konsultazzjoni mal-Ministru ghall-Izvillup
Sostenibbli, 1-Ambjent u Tibdil fil-Klima, ghamel dawn ir-
regolamenti li gejjin:-

1. (1) It-titolu ta” dawn ir-regolamenti huwa r-
Regolamenti tal-2015 dwar 1-Istandards ghat-Tqeghid fis-Suq tal-
Frott u I-Hxejjex.

(2) L-iskop ta’ dawn ir-regolamenti huwa li jigu implimentati
d-dispozizzjonijiet relevanti tar-Regolament tal-Kunsill (KE) 1234/
2007 tat-22 ta’ Ottubru 2007 li jistabbilixxi organizzazzjoni komuni
ta’ swieq agrikoli u dwar dispozizzjonijiet specifi¢i ghal certi prodotti
agrikoli (ir-Regolament Wahdieni dwar 1-OSK) u r-Regolament tal-
Kummissjoni (KE) 543/2011 tas-7 ta’ Gunju 2011 li jistabbilixxi r-
regoli dettaljati ghall-applikazzjoni tar-Regolament tal-Kunsill (KE)
No. 1234/2007 fir-rigward tas-setturi tal-frott u I-hxejjex.

2. Ghall-finijiet ta’ dawn ir-regolamenti u sakemm il-kuntest
ma jitlobx mod iehor:

"Att" tfisser I-Att dwar il-Provvisti u s-Servizzi;
"awtorita kompetenti" tfisser id-Direttorat tal-Agrikoltura;
"awtorita tad-dwana" tfisser id-Dipartiment tad-Dwana;

"azjenda" tfisser post mhux kummerc¢jali fejn jinzammu 1-frott u
I-hxejjex bl-iskop li dawn jinbieghu direttament lill-konsumatur;

"Direttur" tfisser id-Direttur responsabbli mill-Agrikoltura;

"Malta" ghandu jkollha l-istess tifsira bhal dik moghtija lilha bl-
artikolu 3 tal-Att dwar l-Interpretazzjoni;

"Ministru" tfisser il-Ministru responsabbli ghall-Agrikoltura;

"min ikabbar il-prodotti" tfisser persuna li tikkultiva I-frott u I-
hxejjex;

"min ikollu f’idejh il-prodotti" tfisser kwalunkwe persuna fizika
jew guridika li ghandha fil-pussess taghha, fizikament, il-prodotti
kkoncernati;

"negozjant" tfisser kwalunkwe persuna fizika jew guridika li:

(a) jkollha frott u haxix suggett ghall-istandards tat-
tqeghid fis-suq bil-hsieb li:

(1) turih jew toffrih ghall-bejgh,
(i) tbighu, jew

(b) tqieghdu fis-suq bi kwalunkwe mod iehor, jew
twettaq realment kwalunkwe wahda mill-attivitajiet msemmija
fil-paragrafu (a) rigward il-frott u Il-haxix suggett ghall-
istandards tat-tqeghid fis-suq.

L-attivitajiet msemmija fil-paragrafu (a) ghandhom jinkludu:

(a) il-bejgh mill-boghod kemm jekk isir bl-internet kif
ukoll jekk isir xort’ohra,

(b) it-tali attivitajiet imwettqa mill-persuna fizika jew
guridika ghaliha nnifisha jew f’isem parti terza, u

) it-tali attivitajiet imwettqa fl-Unjoni Ewropea u/
jew permezz tal-esportazzjoni lejn pajjizi terzi u/jew permezz
tal-importazzjoni minn pajjizi terzi;

"prodott" tfisser il-frott u I-hxejjex elenkati fil-Parti IX tal-
Anness I tar-Regolament tal-KE Nru. 1234/2007,

"sejba ta’ nuqqas ta’ konformita" tfisser dikjarazzjoni mahruga
mill-awtorita kompetenti skont ir-regolament 13, li jiddikjara li 1-
prodotti inkwistjoni mhumiex konformi mal-istandards relevanti tat-
tqeghid fis-suq;

"standards generali tat-tqeghid fis-suq" tfisser dawk 1-
istandards 11 huma elenkati fil-Parti A tal-Anness I tar-Regolament
tal-KE Nru. 543/2011 jew kwalunkwe legislazzjoni sussegwenti;

"standards specCifi¢i tat-tqeghid fis-suq" tfisser dawk 1-
istandards elenkati fil-Parti B tal-Anness I tar-Regolament tal-KE
Nru. 543/2011 jew kwalunkwe legislazzjoni sussegwenti;

"is-Suq tal-Bdiewa" tfisser suq stabbilit skont ir-regolament 3
tar-Regolamenti tas-Swieq tal-Bdiewa,;

"Unit tal-Ispettorat" tfisser il-Unit tal-Ispettorat fi hdan it-
Tagsima Regolatorja tad-Direttorat tal-Agrikoltura.

3. (1) L-ebda negozjant ma jista’ jbigh prodotti f’Malta
jekk tali prodotti ma jkunux konformi mal-istandards generali tat-
tqeghid fis-suq jew mal-istandards specifici tat-tqeghid fis-suq
mehtiega skont dawn ir-regolamenti.

(2) Dawn il-prodotti li gejjin ghandhom ikunu konformi mal-
istandards specifici tat-tqeghid fis-suq:

(a) it-tuffieh,

(b) il-frott tac-¢itru,

(¢) il-frott tal-kiwi,

(d) il-hass u l-indivja bil-weraq mibrum u bil-weraq
wiesa’,

(e) il-hawh u n-nuciprisk,

() il-langas,

(2) il-frawli,

(h) il-bzar helu,

(1) l-gheneb tal-mejda,

() it-tadam.

(3) L-istandard tat-tqeghid fis-suq li japplika ghall-banana u li
jaqa’ taht il-Kodici NM 080300, ghandu jkun kif stabbilit fl-Anness 1
tar-Regolament (UE) Nru 1333/2011 u kwalunkwe Regolament
sussegwenti.

(4) Dawk il-prodotti li mhumiex mehtiega li jkunu konformi
mal-istandards specifici tat-tqeghid fis-suq ghandhom ikunu
konformi mal-istandards generali tat-tqeghid fis-suq:

[zda, meta min ikollu f’idejh il-prodotti jkun f’qaghda li
juri li dawn huma konformi mal-istandards applikabbli adottati mill-
Kummissjoni Ekonomika ghall-Ewropa tan-Nazzjonijiet Uniti (in-
NU/KEE), il-prodott ghandu jitqies li huwa konformi mal-istandard
generali tat-tqeghid fis-suq.

L.S. 117.31

Standards
kummer¢jali.

(5) B’deroga mill-Artikolu 113a(3) tar-Regolament (KE) Nru
1234/2007, ghall-istandards specifici tat-tqeghid fis-suq, fl-istadji ta’
wara 1-bghit, il-frott u 1-haxix, minbarra dak tal-Klassi "Extra", jista’
juri tnaqqis zghir fil-freskezza u fid-dehra u kemm kemm tahsir
minhabba l-izvilupp tieghu u minhabba t-tendenza tieghu li jehzien.

4. (1) B’deroga mill-Artikolu 113a(3) tar-Regolament
(KE) Nru 1234/2007, il-prodotti li gejjin m’ghandhomx ikunu
mehtiega jikkonformaw mal-istandards tat-tqeghid fis-suq:

(a) dejjem jekk ikunu immarkati b’mod c¢ar bil-kliem
‘mahsubin ghall-ipprocessar’ jew ‘ghall-ghalf tal-annimali’ jew
bi kwalunkwe frazi ekwivalenti ohra, il-prodotti:

(1) mahsubin ghall-ipproc¢essar industrijali, jew

(11) mahsubin ghall-ghalf tal-annimali jew ghal
uzu iehor izda mhux ghall-ikel;

(b) il-prodotti ttrasferiti mill-produttur fl-azjenda
tieghu lill-konsumaturi ghall-uzu personali taghhom;

(©) il-prodotti rrikonoxxuti f’Decizjoni tal-
Kummissjoni mehuda fuq talba ta’ Stat Membru skont il-
proc¢edura msemmija fl-Artikolu 195(2) tar-Regolament (KE)
Nru 1234/2007 bhala prodotti ta’ regjun partikolari li jinbieghu
bl-imnut min-negozju tar-regjun  ghall-konsum lokali
tradizzjonali stabbilit sew;

(d) prodotti li jkunu gew mirquma jew inqatghu biex
ikunu ‘lesti ghall-ikel” jew ‘lesti ghall-k¢ina’;

(e) prodotti mqieghda fis-suq bhala rimjiet 1i jittieklu,
wara li tinbet iz-zerriegha tal-pjanti kklassifikati bhala frott u
haxix skont l-Artikolu 1(1)(1) u 1-Parti IX tal-Anness 1 ghar-
Regolament (KE) Nru 1234/2007.

(2) B’deroga mill-Artikolu 113a(3) tar-Regolament (KE) Nru
1234/2007, il-prodotti li gejjin m’ghandhomx ikunu mehtiega
jikkonformaw mal-istandards tat-tqeghid fis-suq f’Zona partikulari
tal-produzzjoni:

(a) prodotti mibjugha jew ikkonsejnjati minn min
ikabbarhom lil stazzjonijiet tal-preparazzjoni jew tal-imballagg
jew lil facilitajiet tal-hzin, jew ittrasportati mill-azjenda tieghu
lejn dawn l-istazzjonijiet; u

(b) prodotti ttrasportati mill-facilitajiet tal-hzin lejn 1-

istazzjonijiet tal-preparazzjoni u tal-imballagg.

(3) B’deroga mill-Artikolu 113a(3) tar-Regolament (KE) Nru
1234/2007, l-awtorita kompetenti tista’ tezenta mill-istandards
specifici tat-tqeghid fis-suq prodotti pprezentati ghall-bejgh bl-imnut
lill-konsumaturi ghall-uzu personali taghhom u ttikkettati bhala
‘prodotti mahsubin ghall-ipprocessar’ jew bi kwalunkwe frazi
ekwivalenti ohra u mahsubin ghall-ippro¢essar, minbarra dawk
imsemmija fis-subregolament (1)(a)(1).

(4) B’deroga mill-Artikolu 113a(3) tar-Regolament (KE) Nru
1234/2007, l-awtorita kompetenti tista’ tezenta mill-istandards tat-
tqeghid fis-suq prodotti mibjughin direttament minn min ikabbar il-
prodott lill-konsumatur ahhari ghall-uzu personali, fi swieq riservati
biss ghall-produtturi f’Zona specifika tal-produzzjoni definita mill-
Istati Membri.

(5) B’deroga mill-Artikolu 113a(3) tar-Regolament (KE) Nru

1234/2007, fir-rigward ta’ standards specifi¢i tat-tqeghid fis-suq, il-
frott u l-haxix, minbarra dak tal-Klassi ‘Extra’, fl-istadji ta’ wara 1-
bghit, jista’ juri tnaqqis zghir fil-freskezza u fid-dehra u kemm kemm
tahsir minhabba l-izvilupp tieghu u minhabba t-tendenza tieghu li
jehzien.

(6) B’deroga mill-Artikolu 113a(3) tar-Regolament (KE) Nru
1234/2007, il-prodotti 1i gejjin m’ghandhomx ikunu mehtiega
jikkonformaw mal-istandard generali tat-tqeghid fis-suq:

(a) il-faqqiegh mhux ikkultivat tal-kodi¢ci NM 0709
59,

(b) il-kappar tal-kodici NM 0709 90 40,

(¢) il-lewz morr tal-kodi¢i NM 0802 11 10,

(d) il-lewz imgaxxar tal-kodi¢ci NM 0802 12,
(e) il-gellewz imgaxxar tal-kodi¢i NM 0802 22,
€3] il-gewz imqaxxar tal-kodi¢i NM 0802 32,

(2) il-gewz tal-arznu [taz-znuber] tal-kodi¢ci NM 0802
90 50,

(h)  il-pistacéi tal-kodici NM 0802 50 00,

(1) il-gewz tal-Macadamia tal-kodi¢i NM 0802 60 00,

)] il-gewz Amerikan tal-kodici NM 0802 90 20,

(k) gewz iehor tal-kodici NM 0802 90 85,

() il-pjantaggini mnixxfin tal-kodi¢i NM 0803 00 90,
(m)  il-frott tac-Citru mnixxef tal-kodi¢i NM 0805,

(n) it-tahlit ta’ gewz tropikali tal-kodi¢ci NM 0813 50
31,

(0) it-tahlit ta’ gewz iehor tal-kodi¢i NM 0813 50 39,
(p) 1z-zaghfran tal-kodi¢i NM 0910 20,

(q) il-pjantaggini, il-banana mqgadda u banana intiza
ghall-ipproc¢essar li ma taqax taht il-kodi¢i NM 080300.

Lill-awtorita kompetenti ghandhom jinghatawlha provi i I-
prodotti koperti minn dan is-subregolament u s-subregolamenti (1) sa
(5) jissodisfaw il-kundizzjonijiet stabbiliti, b’mod partikulari f*dak li
jirrigwarda l-uzu mahsub ghalihom.

(7) Prodotti mibjugha direttament minn min ikabbar il-prodott
lill-konsumatur finali ghall-uzu personali rapprezentati fis-‘Suq tal-
Bdiewa’ ikunu ezentati mill-applikazzjoni ta’ standards tat-tqeghid
fis-suq:

Izda f’kaz 1i dawk li jkabbru l-prodotti jbieghu fis-Suq tal-
Bdiewa jiddeciedu li japplikaw l-istandards tat-tqeghid fis-suq, il-
frott u l-hxejjex relativi jsiru suggetti ghad-dispozizzjonijiet kollha
ta’ dawn ir-regolamenti. In-negozjanti li jaghzlu li jigu inkluzi fil-bazi
tad-dejta ghandhom jinfurmaw lill-awtorita kompetenti dwar dan.

(8) Il-prodotti 1i jinbieghu minn min ikabbar il-prodott mill-
bini personali tieghu, kemm jekk garaxx jew razzett ikunu ezentati
mill-applikazzjoni ta’ standards tat-tqeghid fis-suq.

(9) L-importazzjonijiet minn pajjizi terzi msemmija fl-Anness
IV tar-Regolament tal-Implimentazzjoni tal-Kummissjoni (UE) Nru
543/2011, li huma konformi mal-Artikolu 15 tal-imsemmi
Regolament, ikunu ezentati mill-applikazzjoni ta’ standards tat-
tqeghid fis-sugq.

(10) Il-prodotti 1i huma soggetti ghal standards specifici tat-
tqeghid fis-suq ipprezentati ghall-bejgh bl-imnut lill-konsumaturi
ghall-uzu personali taghhom u ttikkettati bhala “prodotti mahsubin
ghall-ipprocessar” jew bi kwalunkwe frazi ekwivalenti ohra u

mahsubin  ghall-ippro¢essar minbarra dawk imsemmija fis-
subregolament (1)(a)(i) m’ghandhomx ikunu mehtiega jikkonformaw
mal-istandards specifici tat-tqeghid fis-suq.

(11) I-prodotti rikonoxxuti f’Decizjoni tal-Kummissjoni
mehuda fuq talba ta’ Stat Membru skont il-pro¢edura msemmija fl-
Artikolu 195(2) tar-Regolament (KE) Nru 1234/2007 bhala prodotti
ta’ regjun partikolari li jinbieghu bl-imnut min-negozju tar-regjun
ghall-konsum lokali tradizzjonali stabbilit sew m’ghandhomx ikunu
mehtiega jikkonformaw mal-istandards specific¢i tat-tqeghid fis-suq.

(12) L-awtorita kompetenti tista’, fejn tara li jkun relevanti,
titlob evidenza sabiex tittrac¢a l-uzu mahsub tal-prodott.

5. (1) Id-dettalji tat-taghrif mehtiega mill-istandards
generali tat-tqeghid fis-suq u mill-istandards specifici tat-tqeghid fis-
suq ghandhom jidhru b’mod 1i jkunu jistghu jinqraw u ¢ari fuq genb
wiehed tal-imballag, jew billi jkunu stampati b’mod 1i ma jithassarx
direttament fuq il-pakkett jew fuq tikketta li tkun parti integrali minnu
jew li tkun imwahhla sewwa mieghu.

(2) Ghal oggetti trasporati fi kwantitajiet kbar u mghobbija
direttament fuq mezz tat-trasport, id-dettalji tat-taghrif imsemmija
fis-subregolament (1) ghandhom jinghataw f{’dokument I
jakkompanja l-oggetti jew jintwerew fuq notice board imgqieghda
f’pozizzjoni ovvja gewwa l-mezz tat-trasport.

(3) Fil-kaz ta’ kuntratti mill-boghad skont 1-Artikolu 2(1) tad-
Direttiva 97/7/KE tal-Parlament Ewropew u tal-Kunsill, il-
konformita mal-istandards tat-tqeghid fis-suq ghandha tehtieg 1i d-
dettalji tat-taghrif ikunu disponibbli gabel ma jigi konkluz ix-xiri.

(4) Il-fatturi u d-dokumenti ta’ akkumpanjament, minbarra 1-
ircevuti ghall-konsumaturi, ghandhom jindikaw l-isem u I-pajjiz tal-
origini tal-prodotti u, fejn ikun xieraq, il-klassi, il-varjeta jew it-tip
kummer¢jali tal-prodotti, f’kaz li dan ikun mehtieg, minn standard
specifiku tat-tqeghid fis-suq, jew il-fatt li dawn il-prodotti jkunu
mahsubin ghall-ipprocessar.

6. (1) Fl-istadju tal-bejgh bl-imnut, id-dettalji tat-taghrif
mehtiega mill-istandards generali tat-tqeghid fis-suq u mill-
istandards specifici tat-tqeghid fis-suq ghandhom jigu murija b’mod
li jkunu jistghu jinqraw u b’mod li jidher.

(2) Il-prodotti jistghu jigu pprezentati ghall-bejgh sakemm il-
bejjiegh bl-imnut juri, bi prominenza, hdejn il-prodotti u b’mod li
jkun jista’ jinqara, id-dettalji tat-taghrif dwar il-pajjiz tal-origini kif
ukoll, fejn xieraq, il-klassi u l-varjeta jew it-tip kummercjali tal-

prodotti b’tali mod li ma jqarragx bil-konsumaturi.

(3) Ghall-prodotti ppakkjati minn gabel skont it-tifsira tad-
Direttiva 2000/13/KE tal-Parlament Ewropew u tal-Kunsill, il-piz
nett ghandu jkun indikat, flimkien mat-taghrif kollu li dwaru hemm
dispozizzjoni fl-istandards tat-tqeghid fis-suq:

Izda, fil-kaz ta’ prodotti mibjughin skont I-ghadd,
m’ghandux japplika r-rekwizit 1i jkun indikat il-piz nett jekk l1-ghadd
tal-oggetti jista’ jidher b’mod ¢ar u dawn ikunu jistghu jinghaddu
fac¢ilment minn barra, jew jekk 1-ghadd ikun indikat fuq it-tikketta.

7. (1) Ghandu jithalla jsir it-tqeghid fis-suq ta’ pakketti
ta’ prodotti b’piz nett ta’ 5 kilogrammi jew anqas li jkun fihom
tahlitiet ta’ tipi differenti ta’ frott u haxix, dejjem jekk:

(a) il-prodotti jkunu tal-istess kwalita u kull prodott
ikkoncernat ikun jikkonforma mal-istandard specifiku rilevanti
t-tqeghid fis-suq jew mal-istandard generali t-tqeghid fis-suq,
jekk ma jkunx hemm standard specifiku t-tqeghid fis-suq ghal
prodott partikulari;

(b) il-pakkett ikun ittikkettat kif suppost, skont I-

tat-tqeghid fis-suq; u

(©) it-tahlita ma tkunx wahda 1i tqarraq bil-
konsumatur.

(2) Ir-rekwiziti tas-subregolament (1)(a) m’ghandhomx
japplikaw ghall-prodotti inkluzi f’tahlita li ma jkunux prodotti tas-
settur tal-frott u 1-haxix imsemmija fl-Artikolu 1(1)(i) tar-Regolament
(KE) Nru 1234/2007.

(3) Jekk il-frott u I-haxix f’tahlita jkun gej minn aktar minn
Stat Membru jew pajjiz terz wiehed, l-ismijiet shah tal-pajjizi tal-
origini jistghu jinbidlu b’wahda mill-frazijiet 1i gejjin, skont kif ikun
xieraq:

(a) "tahlita ta’ frott u haxix mill-UE",
(b) "tahlita ta’ frott u haxix li mhux mill-UE",

(©) "tahlita ta’ fortt u haxix mill-UE u mhux mill-UE".

8. (1) L-awtorita kompetenti ghandha tkun responsabbli
ghall-implimentazzjoni u l-infurzar ta’ dawn ir-regolamenti, inkluz 1-
istabbiliment tal-kuntatti u I-mekkanizmi ta’ koordinazzjoni

necessarji li ghandhom x’jagsmu mal-istandards tat-tqeghid fis-suq.

(2) 1-Unit tal-Ispettorat ghandu jkun responsabbli biex
iwettaq verifiki tal-konformita f’kull stadju tat-tqeghid fis-suq. II-
Unit tal-Ispettorat ghandu jirrapporta s-sejbiet kollha tieghu lill-
awtorita kompetenti.

9. (1) L-awtorita kompetenti ghandha tistabbilixxi bazi
tad-dejta dwar in-negozjanti tal-frott u l-haxix, li ghandha telenka,
skont il-kundizzjonijiet stabbiliti fl-Artikolu 10 tar-Regolament tal-
Implimentazzjoni tal-Kummissjoni (UE) Nru 543/2011, in-negozjanti
involuti fit-tqeghid fis-suq tal-frott u l-haxix li ghalih gew stabbiliti
standards skont 1-Artikolu 113 tar-Regolament (KE) Nru 1234/2007.

(2) In-negozjanti li gejjin mhumiex mehtiega li jkunu inkluzi
fil-bazi tad-dejta:

(a) persuni fizi¢i jew guridi¢i li l-attivitajiet taghhom
fis-settur tal-frott u 1-hxejjex huma limitati jew ghat-trasport tal-
oggetti, jew ghall-bejgh fl-istadju tal-bejgh bl-imnut;

(b) persuni fizi¢i jew guridi¢i li l-attivitajiet taghhom
fis-settur tal-frott u I-hxejjex huma limitati ghall-ipprocessar.

(3) In-negozjanti ghandhom jipprovdu t-taghrif li l-awtorita
kompetenti tqis 1i huwa mehtieg biex tigi stabbilita u aggornata 1-bazi
tad-dejta. I1-bazi tad-dejta tan-negozjanti ghandu jikkonsisti minn:

(a) in-numru tar-registrazzjoni, l-isem u l-indirizz;

(b) it-taghrif mehtieg ghall-klassifikazzjoni tan-
negozjant f’wahda mill-kategoriji tar-riskju msemmija fl-
Artikolu 11(2) tar-Regolament ta’ Implimentazzjoni tal-
Kummissjoni (UE) Nru 543/2011, b’mod partikulari, il-
pozizzjoni fil-katina tat-tqeghid fis-suq u taghrif dwar kemm hi
importanti I-kumpannija;

(€) taghrif dwar is-sejbiet minn verifiki 1i jkunu saru
qabel fuq kull negozjant;

(d) kwalunkwe taghrif iehor meqjus bhala taghrif
mehtieg ghall-verifiki bhat-taghrif dwar l-eZistenza ta’ sistema
ghall-izgurar tal-kwalita jew ta’ sistema ta’ verifika tan-
negozjant fuqu nnifsu dwar il-konformita mal-istandards tat-
tqeghid fis-suq.

(4) L-awtorita kompetenti tista’, jekk thoss li huwa mehtieg,
titlob minghand awtoritajiet ohra taghrif li jaga’ taht l-iskop ta’ dawn

ir-regolamenti, sabiex b’hekk tkun tista’ tikkompila 1-bazi tad-dejta:

Izda s-suggett tad-dejta kkoncernata jkun infurmat dwar I-
ipprocessar ta' data personali skont l-artikolu 19 tal-Att Protezzjoni
tad-Data.

(5) L-aggornament tal-bazi tad-dejta ghandu jitwettaq b’mod
partikulari billi jintuza t-taghrif migbur matul il-verifiki tal-
konformita.

(6) Dawn ir-regolamenti ghandhom ikunu applikabbli wkoll
ghan-negozjanti li mhumiex stabbiliti f’Malta, imma jaghmlu n-
negozju f’Malta.

(7) In-negozjanti ghandhom jipprovdu t-taghrif kollu 1li I-
awtorita kompetenti tqis 1i huwa mehtieg sabiex jigi applikat dan ir-
regolament.

10. (1) [1-Unit tal-Ispettorat ghandu jaghmel verifiki tal-
konformita li ghandhom jitwettqu b’mod selettiv, abbazi ta’ analizi
tar-riskju, u bi frekwenza xierqa, sabiex tkun zgurata l-konformita
mal-istandards tat-tqeghid fis-suq u mad-dispozizzjonijiet 1-ohra ta’
dawn ir-regolamenti.

(2) F’kazijiet fejn il-verifiki tal-konformita 1i jkunu saru skont
is-subregolament (1) juru irregolaritajiet sinjifikanti, id-Direttur
ghandu jordna 1i tizdied il-frekwenza tal-verifiki marbutin man-
negozjanti, il-prodotti, l-origini, jew il-parametri l-ohrajn
ikkonc¢ernati.

(3) In-negozjanti ghandhom jipprovdu lill-awtorita kompetenti
u lill-Unit tal-Ispettorat it-taghrif kollu li dawn l-entitajiet iqisu li
huwa mehtieg sabiex jigu organizzati u jitwettqu l-verifiki tal-
konformita.

(4) L-awtorita kompetenti ghandha tippubblika minn gabel il-
kriterji biex jigi vvalutat ir-riskju tan-nuqqas ta’ konformita tal-
lottijiet, abbazi ta’ analizi tar-riskju ghal kull kategorija tar-riskju. L-
awtorita kompetenti ghandha tippubblika minn gabel dawn il-kriter;ji
permezz ta’ avviz fil-Gazzetta.

(5) Il-kampjun tar-rata minima ta’ verifiki fuq il-post ghandu
jittiehed parzjalment fuq il-bazi tal-analizi tar-riskju u parzjalment
b’mod aleatorju. L-awtorita kompetenti ghandha tistabbilixxi 1-fatturi
tar-riskju. Sabiex tigi zgurata analizi tar-riskju relevanti u effi¢jenti, 1-
effettivita tal-analizi tar-riskju ghandha tigi assessjata u aggornata fuq
bazi annwali billi tinghata kunsiderazzjoni lir-relevanza ta’ kull fattur
tar-riskju, jitqabblu r-rizultati ta’ kampjuni maghzula kemm b’mod

aleatorju kif ukoll dawk ibbazati fuq ir-riskju kif ukoll is-sitwazzjoni
specifika tal-kategorija tar-riskju.

(6) Ir-rata minima ta’ kontroll fir-rigward tal-obbligi tal-
istandards tat-tqeghid fis-suq hija stabbilita skont id-dispozizzjonijiet
ta’ dan ir-regolament. F’dan ir-rigward, ir-rata ta’ kontroll ghandha
tkun stabbilita ghal minimu ta’ 10% tan-negozjanti li hemm fil-bazi
tad-dejta tan-negozjanti u li huma suggetti ghall-istandards tat-
tqeghid fis-sugq.

(7) Il-kampjuni tal-verifiki fuq il-post ghall-istandards tat-
tqeghid fis-suq ghandhom jiehdu f’kunsiderazzjoni l-partecipazzjoni
ta’ dawn in-negozjanti fis-sistemi ta’ certifikazzjonijiet relevanti.
Madanakollu, meta tittiehed f’kunsiderazzjoni din il-parte¢ipazzjoni,
ghandu jigi spjegat illi n-negozjanti li jipparte¢ipaw f’dawn l-iskemi
jirrapprezentaw inqas riskju min-negozjanti li ma jippartecipawx
f’dawk 1-iskemi.

&) (a) Kampjuni ghall-kontroll ghal verifiki fuq il-post Ghazlata’
taht dan ir-regolament ghandhom jigu maghzula mill-awtorita 2mPiunighall
kompetenti fuq il-bazi ta’ analizi tar-riskju, skont id-dejta ghad-

dispozizzjoni fil-bazi tad-dejta dwar in-negozjanti.

(b) Sabiex tipprovdi l-element ta’ rapprezentanza, I-
awtorita kompetenti ghandha tisselezzjona b’mod aleatorju 20% tan-
numru minimu ta’ negozjanti li jkunu soggetti ghal verifiki fuq il-
post:

Minn 100%

20% B’mod aleatorju

. 20% b’mod aleatorju

80% Riskju

. 20% l-akbar ammont ta’ qligh

. 20% l-akbar varjeta ta’ frott u hxejjex soggetti ghal

standards specifici tat-tqeghid fis-suq
. 40% kazijiet precedenti fuq nuqgas ta’ konformita

L-effettivita tal-analizi tar-riskju ghandha tigi vvalutata u
aggornata fuq bazi annwali:

(a) billi tigi stabbilita ir-rilevanza ta’ kull fattur ta’
riskju



B 826

Accetazzjoni
tad-
dikjarazzjoni.

Certifikat tal-
konformita.

Metodu ta’
spezzjoni.

VERZJONI ELETTRONIKA

(b) billi jigu mgabbla r-rizultati tar-rikju bbazat fuq
kampjun selezjonat b’mod aleatorju

(©) billi tittiched f’konsiderazzjoni s-sitwazzjoni
specifika.

L-awtorita kompetenti ghandha ZzZzomm rekords tar-ragunijiet
ghall-ghazla ta’ kull bidwi ghal ghal verifika fuq il-post. L-ispettur li
jwettaq il-verifika fuq il-post ghandu jigi infurmat skont il-kaz qabel
ma tinbeda I-verifika fuq il-post.

11. (1) L-awtorita  tad-dwana  tista’ tacCetta  biss
dikjarazzjonijiet ta’ esport jew/u dikjarazzjonijiet ghar-rilaxx ghac-
¢irkolazzjoni libera ghal prodotti sogetti ghal standards specifici tat-
tqeghid fis-suq, jekk:

(a) il-prodotti  jkollhom maghhom c¢ertifikat ta’
konformita mahrug skont ir-regolament 12; jew

(b) l-awtorita kompetenti tkun gharrfet lill-awtorita
doganali 1i I-lottijiet kon¢ernati jkun inhargilhom certifikat tal-
konformita skont ir-regolament 12; jew

) l-awtorita kompetenti tkun gharrfet lill-awtorita
doganali 1i hija ma hargitx certifikat ta’ konformita ghall-
lottijiet ikkoncernati, ghaliex dawn ma kellhomx bzonn jigu
vverifikati fid-dawl tal-valutazzjoni tar-riskju msemmija fir-
regolament 10(1).

(2) Id-disposizzjonijiet tas-subregolament (1) ghandhom jigu
infurzati minghajr hsara ghal kwalunkwe verifiki tal-konformita i 1-
Unit tal-Ispettorat jista’ jwettaq skont ir-regolament 10.

(3) Is-subregolament (1) ghandu japplika wkoll ghall-prodotti
li huma suggetti ghall-istandards generali tat-tqeghid fis-suq u
prodotti msemmija fir-regolament 4(1)(a) jekk id-Direttur iqis li dan
huwa mehtieg fid-dawl tal-analizi tar-riskju msemmija fir-regolament
10(1) kif ukoll I-Artikolu 11(1) tar-Regolament tal-Kummissjoni 543/
2011.

12. Ic¢-certifikati tal-konformita 1i jikkonfermaw li l-prodotti
jikkonformaw mal-istandard rilevanti tat-tqeghid fis-suq ghandhom
jinhargu mill-awtorita kompetenti, skont I-Artikolu 14 tar-
Regolament ta’ Implimentazzjoni tal-Kummissjoni (UE) Nru. 543/
2011.

13. (1) L-awtorita kompetenti ghandha tippublika bil-
quddiem linji gwida ghall-arrangamenti specifi¢i ghall-verifika tal-

konformita fil-punt tal-bejgh bl-imnut lill-konsumatur ahhari.

(2) 11-Unit tal-Ispettorat jista’, fi kwalunkwe hin, u minghajr
ma jaghti ebda avviz minn qabel, minbarra {’kazijiet ta’
importazzjoni u esportazzjoni, jidhol fi kwalunkwe bini ghall-ghan
ta’ spezzjoni u sabiex jigi assigurat it-twettiq tad-dispozizzjonijiet ta’
dawn ir-regolamenti jew ta’ kwalunkwe ligi ohra li ghandha x’taqsam
mal-bejgh tal-frott u haxix frisk. Ghal dan il-ghan il-Unit tal-
Ispettorat jista’ jitlob l-assistenza tal-membri tal-Korp tal-Pulizija.

(3) Meta 1-Unit tal-Ispettorat isib li 1-prodotti huma konformi
mal-istandards tat-tqeghid fis-suq, il-Unit tal-Ispettorat ghandu
jaghmel ir-rakkomandazzjonijiet tieghu lill-awtorita kompetenti. L-
awtorita kompetenti ghandha imbaghad tohrog certifikat ta’
konformita skont ir-regolament 12 fuq il-formula 1i tinsab fl-Anness
IIT tar-Regolament ta’ Implimentazzjoni tal-Kummissjoni (UE) Nru.
543/2011.

4) (a) Meta l-prodotti ma jikkonformawx mal-istandards,
l-awtorita kompetenti ghandha tohrog rizultat ta’ nuqqas ta’
konformita lin-negozjanti jew lir-rapprezentanti taghhom.

(b) [l-prodotti i ghalithom ikun inhareg rizultat ta’
nuqqas ta’ konformita ma jistghux jigu mcaqalqin minghajr I-
awtorizzazzjoni tal-awtorita kompetenti li tkun harget dak ir-rizultat.
Din l-awtorizzazzjoni tista’ tkun suggetta ghat-tharis tal-
kundizzjonijiet stabbiliti mill-awtorita kompetenti.

(5) In-negozjanti jistghu jiddec¢iedu 1i jgibu konformi I-
prodotti kollha jew uhud minnhom. Il-prodotti migjuba konformi ma
jistghux jitqieghdu fis-suq qabel ma l-awtorita kompetenti tkun
zgurat li I-prodotti jkunu fil-fatt ingiebu konformi.

(6) L-awtorita kompetenti ghandha tohrog, fejn applikabbli,
certifikat tal-konformita kif ipprovdut fl-Anness III tar-Regolament
ta’ Implimentazzjoni tal-Kummissjoni (UE) Nru. 543/2011 ghal-lott
jew ghal parti minnu, biss ladarba I-prodotti jkunu ngiebu konformi.

(7) (a) Jekk l-awtoritd kompetenti taccetta x-xewqa ta’
negozjant li jgib l-oggetti konformi fi Stat Membru iehor minbarra
dak fejn tkun saret il-verifika li wasslet ghar-rizultat ta’ nuqqas ta’
konformita, in-negozjant ghandu jgharraf lill-awtorita kompetenti tal-
Istat Membru destinatarju dwar il-lott 1 mhux konformi.

(b) L-awtorita kompetenti li tohrog ir-rizultat tan-
nuqqas ta’ konformita ghandha tibghat kopja ta’ dan ir-rizultat lill-
Istati Membri l-ohra kkoncernati, inkluz lill-Istat Membru

destinatarju tal-lott 1i mhux konformi.

(8) Fil-kaz ta’ prodotti li la jkunu jistghu jingiebu konformi u
langas ma jkunu jistghu jintbaghtu bhala ghalf ghall-annimali, ghall-
ipprocessar industrijali jew ghal kwalunkwe uzu iehor izda mhux
ghall-ikel, 1-awtorita kompetenti tista’, jekk ikun hemm bzonn, titlob
lin-negozjanti jiehdu l-mizuri xierqa sabiex jizguraw li l-prodotti
kkoncernati ma jitqieghdux fis-suq.

14. (1) Kull persuna li tikser jew li tonqos li tosserva xi
wahda mid-disposizzjonijiet ta’ dawn ir-regolamenti tkun hatja ta’
reat u tehel -

(a) meta tinsab hatja l-ewwel darba, multa ta’ mhux
anqas minn hames mitt euro (€500) izda mhux izjed minn elf u
mitejn euro (€1,200);

(b) meta tinsab hatja t-tieni darba jew wara, multa ta’
mhux angas minn elf u mitejn euro (€1,200) izda mhux izjed
minn elfejn, tliet mija u disgha u ghoxrin euro u sebgha u tletin
¢entezmu (€2,329.37), u s-sospensjoni ta’ kull permess, pass
jew licenza, ghal perjodu ta’ mhux anqas minn xahar izda mhux
izjed minn sitt xhur.

(2) F’kull kaz 1i persuna tinsab hatja ta’ reat kontra dawn ir-
regolamenti, il-Qorti tista’ tordna l-konfiska tal-oggetti 1i ghalihom
jirreferi r-reat u dawk l-oggetti ghandhom jigu konfiskati favur il-
Gvern.

(3) Reati kontra dawn ir-regolamenti ghandhom jitqiesu bhala
kontravvenzjonijiet izda procedimenti dwarhom jistghu jinbdew sa
zmien sena mill-eghmil tar-reat.

(4) Procedimenti dwar reat kontra dawn ir-regolamenti
ghandhom isiru quddiem il-Qorti tal-Magistrati (Malta) jew il-Qorti
tal-Magistrati (Ghawdex), u d-disposizzjonijiet tal-Kodi¢i Kriminali
dwar proc¢edimenti kriminali quddiem dik il-Qorti ghandhom, bla
hsara ghas-subregolamenti ta’ qabel ta’ dan ir-regolament, japplikaw
dwar proc¢edimenti ghal reati kontra dawn ir-regolamenti.

15. (1) Meta d-Direttur jkollu tabilhaqq ghaliex jithem li -

(a) jkun sar xi reat kontra dawn ir-regolamenti minn xi
persuna; u

(b) filwaqt li jqis il-kondotta precedenti tal-persuna
inkwistjoni, ikun iktar xieraq li tinghata piena taht dan ir-
regolament,

huwa jista’ jara li jigi notifikat avviz bil-miktub, skont ma hemm fis-
subregolament (2), lil dik il-persuna.

(2) Avviz taht is-subregolament (1) ghandu jispecifika -
(a) 1d-data u x-xorta tar-reat;

(b) sommarju tal-fatti li fughom tkun imsejsa I-
allegazzjoni li jkun sar reat (li jkun sommarju suffi¢jenti biex
b’mod komplet u gust jgharraf lill-persuna bl-allegazzjoni
kontriha);

(©) kull haga ohra (li ma tkunx dwar xi sejbien ta’ htija
precedenti) 1i d-Direttur jikkunsidra rilevanti biex tkun tista’
tinghta piena; u

(d) l-ammont ta’ piena dovut u, meta I-piena dovuta
tkun tiddependi fuq xi sejbien ta’ htija precedenti, d-data ta’ dak
is-sejbien ta’ htija u dan it-taghrif ghandu jkun kontrofirmat fuq
dikjarazzjoni li ssemmi d-disposizzjonijiet ta’ dan ir-
regolament.

(3) Kull min jigi notifikat b’avviz taht is-subregolament (1)
jista’, fi zmien tletin gurnata minn meta jir¢ievi l-avviz, b’avviz bil-
miktub f’ghamla xierqa li jigi notifikat lid-Direttur, jitlob 1i I-
procedimenti ghar-rigward tar-reat allegat isiru quddiem il-Qorti,
f’liema kaz ghandhom japplikaw id-dispozizzjonijiet li gejjin:

(a) ma jittiehdu ebda procedimenti ohra taht dan ir-
regolament mid-Direttur; u

(b) ebda haga f’dan ir-regolament m’ghandha
tiftichem bhala li tipprevjeni l-istituzzjoni ta’ proc¢edimenti
ghar-rigward tar-reat allegat jew tas-sejbien ta’ htija tal-persuna
ghar-reat mill-Qorti jew l-impozizzjoni ta’ Xxi piena jew
konfiska taht dan ir-regolament meta hekk jinsab hati.

(4) Kull min ikun inghatalu avviz taht is-subregolament (1) u
ma jkunx irid li I-procedimenti ghar-rigward tar-reat allegat isiru
quddiem il-Qorti jista’ b’avviz bil-miktub 1i jigi notifikat lid-
Direttur -

(a) jammetti r-reat, u

(b) jhallas l-ammont tal-piena lid-Direttur fi zmien
tletin gurnata wara li jkun gie lilu notifikat l-avviz tal-piena jew
wara kull perjodu sussegwenti hekk kif id-Direttur jista’
jispecifika.

(5) Meta taht dan l-artikolu persuna tammetti reat, id-Direttur
ghandu jwahhal lil dik il-persuna piena ta’ flus ghar-rigward tar-reat li
tkun tammonta ghal wiehed minn tlieta tal-oghla piena 1i dik il-
persuna kienet kieku tehel 1i kieku kienet insabet hatja tar-reat mill-
Qorti skont dawn ir-regolamenti.

(6) Il-piena imposta taht is-subregolament (5) tkun dovuta
bhala dejn c¢ivili ezegwibbli mill-Qorti kompetenti ta’ gurisdizzjoni
¢ivili favur il-Gvern u d-dikjarazzjoni mill-persuna li tkun wehlet il-
piena li tkun tammetti l-akkuza ghandha tikkostitwixxi titolu
ezekuttiv ghall-finijiet tal-artikolu 253 tal-Kodi¢i ta’ Organizzazzjoni
u Procedura Civili bl-istess mod bhallikieku kienet sentenza tal-Qorti
kompetenti ta’ gurisdizzjoni ¢ivili.

(7) Minkejja kull dispozizzjoni ohra ta’ dawn ir-regolamenti
jew ta’ xi ligi ohra, meta persuna tammetti li wettqet reat skont dan ir-
regolament, ma ghandu jsir l-ebda att tal-akkuza fir-rigward ta’ dak
ir-reat kontra I-persuna li tkun ammettiet li wettqet dak ir-reat.

(8) Meta persuna li tkun giet notifikata b’avviz skont is-
subregolament (1) ma tammettix, fi Zmien tletin gurnata minn meta
tkun giet notifikata bl-avviz, 1i tkun wettqet dak ir-reat, jew ma
tinnotfikax lid-Direttur b’avviz skont is-subregolament (3), id-
Direttur ghandu jibda proc¢eduri legali jew jara li jinbdew proceduri
legali quddiem il-Qorti fir-rigward tar-reat allegat.





